
1. PERMBLEDHJE EKZEKUTIVE

1.1 Né bazé té Ligjit té Inspektoratit Policor t& Kosovés Nr. 03/L-231 dhe autorizimin e
Kryeshefit Ekzekutiv, Departamenti i Inspektimeve ka béré njé inspektim té rregullt né fushén
e trajnimeve mbi pérdorimin e forcés me temén “Vlerésimi i trajnimeve dhe njohurive té
zyrtaréve policor lidhur me pérdorimin e forcés”. Inspektimi né kété fushé éshté shtriré né
strukturén policore dhe si i tillé ka pérfshiré Divizionin e Trajnimeve né kuadér té DPP-sé,
shtaté Drejtorité Rajonale té Policisé sé Kosovés dhe shtatémbédhjeté stacione policore.

1.2 Inspektimit né kété fushé i ka parapri faza hulumtuese e cila ka filluar me daté 20.02.2014, si
dhe hartimi i programit inspektues pérfshiré edhe pérzgjedhjen e metodologjisé sé punés.
Programi i punés inspektuese ka paraparé fillimin e aktivitetit inspektues né terren prej datés 28
mars deri mé 14 maj 2014. Periudha e vlerésuar né kété raport pérfshin periudhén kalendarike
njé vjecare té punés, konkretisht ka pérfshi periudhén prej 01.01.2013 deri mé 31.12.2013.

1.3 Pajisja e personelit policor me trajnime né fushén e pérdorimit té forcés realizohet né
kuadér té tri programeve trajnuese: programit té trajnimit bazik pér kadetét policor ku secili
zyrtar policor iu ka nénshtruar njé trajnimi té tillé; programi i ricertifikimit qé éshté obligativ
pér secilin zyrtaré policor; programi i trajnimit té brendshém prej 40 orésh brenda njé viti nése
si temé ishte futur fusha e pérdorimit té forcés.

1.4 Sipas strukturés organizative té Policisé s¢ Kosovés né fuqi, pérgjegjés pér organizimin e
trajnimeve mbi pérdorimin e forcés nga policia jané Divizioni i Trajnimeve né DPP si dhe
Zyrat Regjionale pér Trajnime né kuadér té Sektorit t&¢ Administratés Regjionale. Ndérsa ky
raport i inspektimit pérfshiné té gjeturat dhe rekomandimet e dhéna pér pérmirésimin e
gjendjes sé gjetur.

1.5 Té gjeturat tregojné se infrastrukura ligjore konkretisht Udhézimi Administrativ Nr.
02/2012 gé rregullon fushén e pérdorimit té forcés éshté i pércjellur me mospérputhshméri né
mes pérkufizimit t& pérdorimit té forcés, raportimit té saj dhe formularit pér pérdorimin e
forcés. Pér sqarime té métejme, Udhézimit Administrativ 2/2012 pér pérdorimin e forcés nga
ana e zyrtaréve policoré né kuadér té pérkufizimeve nuk e defininon se cka nénkupton “forcé
fizike” e cila éshté kategori e pérkufizimit t& pérdorimit té forcés. Po ashtu, formulari pér
pérdorimin e forcés nuk parasheh raportim té pérdorimit té forcés tek pérdorimi i mjeteve
pranguese, si rezultat i sé cilés ka njé diferencé né mes plotésimit t&é formularéve pér
pérdorimin e forcés dhe personave té arrestuar .

1.6 Né pérgjithési Drejtorité Rajonale té PK-sé gjaté vitit 2013, jané pérballur me manggsi né
géshtje organizative dhe procedurale. Né pérjashtim té DRP-Prizren dhe DRP-Prishting, té
dhénat tregojné pjesémarrje jo té kénaqshme té zyrtaréve policor né ricertifikim, trajnimet e
brendshme mjaft pak kané futur si temé pérdorimin e forcés deri sa pyetésor i cili iu éshté
shpérndaré zyrtaréve policor pér vlerésimin e njohurive mbi fushén e pérdorimit té forcés
policore, kané treguar se 49.89% nga zyrtarét policor qe jane nénshtruar kétij pyetésori kané
dhéné pérgjigje pozitive (té sakta) kurse 50.11% e pérgjigjeve kané qené negative (jo té sakta).
Ndérsa tek té gjitha drejtorité rajonale ekzistojné ményra té ndryshme té menaxhimit dhe
arkivimit té dosjeve té pérdorimit té forcés.

1.7 Lidhur me té gjeturat e paraqitura né kété raport, IPK me daté 13.08.2014, ka mbajtur edhe
takimin pérmbyllés me menaxhmentin e PK-sé té fushés pérkatése. Né kété takim jané
diskutuar té gjitha detajet e paraqitura né raport ku si konkluzion i kétij takimi ka dalé se té



gjithé té pranishmit jané pajtuar me kéto té gjetura dhe se nuk ka asnjé pikeé e cila do té mundé
té kontestohet.

1.8 Me datén 08.09.2014, IPK-ja ka pranuar nga Departamenti i Operacioneve, Planin e
veprimit né realizimin e rekomandimeve, né té cilin &shté konstatuar se disa nga
rekomandimet e dhéna né raport jané realizuar, derisa disa té tjera jané né proces té
pérmbushjes.



2. HYRJE

2.1 Né bazé té Ligjit té Inspektoratit Policor t& Kosovés Nr. 03/L-231, paragrafi 2, autorizimin
e Kryeshefit Ekzekutiv, Departamenti i Inspektimeve ka béré Inspektim té zakonshém né
Policiné e Kosovés. Inspektimi u funksionalizua nga inspektorét policor té Departamentit té
Inspektimit dhe éshté zhvilluar nga data 28 mars deri me 14 maj 2014.

2.2 Udhézimi Administrativ 2/2012 Pér Pérdorimin e forcés nga ana e zyrtaréve policor,
pércakton rregullat lidhur me pérdorimin e forcés nga policia ndaj personave apo qytetaréve
dhe shqyrtimin e pérdorimit té késaj force. Duke u bazuar né nevojén e respektimit té
rregullave té shkruara, numrin e ankesave té qytetaréve kundér zyrtaréve policor pér
tejkalim té autorizimeve policore dhe nivelit té pérdorimit té forcés gjaté kryerjés sé
detyrave policore, IPK-ja né sajé té autorizimeve gé i jep ligji e sheh té nevojés té kryej
inspektim né kété fushé. Andaj qéllimi i kétij inspektimit éshté gé:

o Té vlerésoj se programet trajnuese té ofruar pér zyrtaret policor operativ jané efikase,
efektive dhe njohurité e pérvojat e pérfituara shérbejné drejté ngritjes sé
performancés policore gjaté kryerjes sé aktiviteteve policore;

e té vlerésohet se kryerja e detyrave nga punonjésit policor operativ, éshté né pajtim
me rregullat dhe procedurat mbi ményrén e pérdorimit té forcés ndaj personave mé
qgéllim té realizimit té objektivave té policisé, té pércaktuara me dispozitat ligjore;

o t& béjé identifikimin dhe parandalimin e mangésive apo parregullsive gjaté aplikimit
té trajnimeve né temat mbi pérdorimin e forcés, si dhe

e té jepen rekomandime pér pérmirésimin e pérformancés policore, ngritje e nivelit té
profesionalizmit dhe disiplinés tek zyrtarét policor gjaté kryerjes sé detyrave
policore.

2.3 Objektivat qé synon té arrij ky inspektim jané:

e Vlerésimi i bazés ligjore né fushén e trajnimit mbi pérdorimin forcés.

e Vlerésimi i gjendjes sé vijueshmérisé me trajnime dhe njohuri pér pérdorimin e
forcés tek zyrtarét policor.

e Vlerésimi i performancés policore gjaté pérdorimit té forcés nga Policia e Kosovés.

2.4 Periudha e Mbulimit né kété fushé té inspektimit pérfshiné periudhén prej 01.01.2013
deri mé 31.12.2013.

2.5 Dokumentet né vijim do té jené baza né té cilén do té mbéshtetet puna e inspektoréve
gjaté vlerésimit té detyrave policore né drejtorité gjegjése:

e Ligjii Policisé sé Kosovés- 04/L-076 (neni 26 dhe 55);

e Udhézimi Administrativ Nr.02/2012 Pér Pérdorimin e forcés policore nga zyrtarét
policoré;

e Doracaku i Parimeve dhe Procedurave(Seksioni VIII/P.8.14 dhe P.815)

2.6 Inspektimi né kété fushé luan rol té réndésishém:

e Duke siguruar se programet trajnuese né fushén e pérdorimit té forcés shérbejné
drejté zhvillimit dhe pérfitimit t&é njohurive pér zyrtarét policor.

e Pérmirésimin e kryerjes sé detyrave policore duke siguruar ngritje té performancés
policor né harmoni me standardet e kérkuara.

¢ Identifikimin dhe parandalimin e parregullsive gjaté procedurave té pérdorimit té
forcés dhe ngritjen e nivelit té profesionalizmit

e Ngritjen e nivelit t& pérgjegjésisé dhe disiplinés sé zyrtaréve policoré gjaté kryerjes
sé detyrave policore.

2.7 Metodologjia: Gjaté kétij inspektimi éshté aplikuar metodologji e punés e kombinimit té
intervistave me zyrtarét kompetent pér fushén qé inspektohet, kontrollimi fizik i
dokumentacionit té shkruar relevant gjaté procesit té inspektimit brenda periudhés qgé i
kushtohet inspektimi dhe plotésimi i néntédhjeté e katér (94) pyetésoréve nga zyrtarét policor
pér té vlerésuar nivelin e pérgjithshém té njohurive sa i pérket pérdorimit té forcés. Pér trajtim
té métejmeé po ashtu népér Drejtori Rajonale dhe Stacione policore jané marré dhe kontrolluar
proporcionalisht 54 kopje té léndeve té pérdorimit té forcés nga policia.

2.8 Inspektimin né keté fushé éshté shtriré né Strukturén policore dhe si i tillé ka pérfshiré
Divizionin e Trajnimeve né kuadér t&¢ DPP-sé, 7 (shtaté) Drejtorité Rajonale té Policisé sé
Kosovés dhe 17 (shtatémbédhjeté) stacione policore. Gjaté inspektimit né Divizionin pér
Trajnime dhe né Drejtorité Rajonale té Policisé sé Kosovés, personeli i IPK-sé ka intervistuar
zyrtarét si né vijim:

Drejtorii Divizionit t& Trajnimeve

Drejtori i Drejtorisé pér Trajnime Mandatore

Trajner Policor né Drejtoriné pér Trajnime Mandatore
Shefat e Sektorit Rajonal pér Administraté

Shefat e Sektorit Rajonal pér Operativé

Zyrtari Pérgjegjes pér Trajnime né DRP

Trajner Policor né DRP

Oficer Policor Operativ



3. TE GJETURAT
3.1 Organizimi i Policisé sé Kosovés né fushén e Trajnimeve té Pérdorimit té Forcés

3.1.1 Sipas Strukturés Organizative té Policisé sé Kosovés né fuqi, pérgjegjés pér organizimin e
trajnimeve mbi pérdorimin e forcés nga policia jané Divizioni i Trajnimeve né DPP si dhe
Zyrat Regjionale pér Trajnime né kuadér té Sektorit t¢ Administratés Regjionale. Divizioni i
Trajnimeve i Policisé sé¢ Kosovés éshté kompetent pér normat dhe pérpilimin e programeve
pér té gjithé trajnimet si dhe ndryshimet eventuale té tyre, kurse zyrat regjionale té trajnimeve
jané kompetente pér zbatimin e kétyre programeve trajnuese si dhe mund té propozojné
temat pér trajnimet sipas identifikimit t&é nevojave dhe kérkesave té tyre. Temat e propozuara
nga drejtorité rajonale pér trajnimet e brendshme shqyrtohen nga Divizioni i Trajnimeve dhe
nése aprovohen si té tilla, ky i fundit harton programet mésimore dhe ja dorézon Drejtorive
Regjionale pér zbatim.

3.1.2 Pajisja e personelit policor me trajnime né fushén e pérdorimit té forcés realizohet né
kuadér té tri programeve trajnuese: programit té trajnimit bazik pér kadetét policor, programi
i ricertifikimit dhe programi i trajnimit t& brendshém prej 40 orésh brenda njé viti, nése si
temé ishte futur fusha e pérdorimit té forcés.

3.1.3 Né kuadér té kursit bazik té Policisé qé aplikohet pér kadetét policoré éshté i aplikuar
programi mésimor mbi pérdorimin e forcés nga policia ku ky program ka si géllim kryesor
informimin me rregulla dhe procedura standarde pér ményrén e pérdorimit té forcés nga
zyrtarét policor ndaj personave, me géllim té arritjes sé objektivit té Policisé té pércaktuara me
dispozita ligjore, si dhe shqyrtimin e rasteve té pérdorimit té forcés me géllim té konstatimit
té ligjshmérisé. Gjaté vijimit té oréve té mésimit nga ky planprogram trajnues studentét
(kadetét policor) pérfitojné kéto njohuri:

a) Njoftohen me rregulat dhe procedurat e pérdorimit té forcés nga zyrtarét policor;
b) Informohen me pérdorimin e pajisjeve policore dhe mjeteve tjera;

c) Informohen me detyrat dhe pérgjegjesité e Njesisé Speciale Intervenuese (N]JSI);
d) Kuptojné rolin e Komisionit pér Shqyrtim té Pérdorimit té Forcés;!

3.1.4 Né kuadér té planprogramit té ricertifikimt népér té gjitha Drejtorité Rajonale té policisé
éshté krijuar infrastrukturé pér vijimin e kursit té ricertifikimit brenda drejtorive rajonale.
Andaj, ky proces deri né vitin 2014 pér zyrtarét policor té pagraduar éshté mbajtur né kuadér
té DRP-ve, ndérsa ricertifikimi pér stafin e graduar éshté realizuar né kuadér té AKSP-sé.
Kurse nga viti 2014, kursi i ricertifikimt deri né gradén e Kapitenit organizohet né kuadér té
Drejtorive Regjionale té PK-sé.

3.1.5 Né kuadér té programit té trajnimeve té brendshme (40 orésh) pér vitin 2013, fusha e
pérdorimit té forcés nga policia shumé pak ishte futur si temé e trajnimit né kuadér té
planprogramit trajnues té brendshém. Mirépo vlen té theksohet se gjaté késaj periudhe ishin
organizuar trajnime té brendshme ku disa tema kishin ndérlidhje direkte apo indirekt me
fushén e pérdorimit té forcés si: Arrestimi, Ndalimi, Paraburgimi etj.

! Policia e Kosovés, Divizioni i Trajnimeve/Kursi Themelor pér Policiné e Pérgjithshme/Mesimi #2.2 Pérdorimi i
forcés nga zyrtarét policor;

3.1.6 Planprogramet mésimore té trajnimeve té brendshme mbi pérdorimin e forcés mé sé
shumti jané metodologji teorike e té aplikuarit dhe ka vérejtje se atyre plangprogrameve ju
mungojné aplikimi i skenaréve dhe situatave praktike.

3.2 Vlerésimi i bazéz ligjore né fushén e trajnimit mbi pérdorimin e forcés nga
zyrtarét policoré

3.2.1 Normativa ligjore qé rregullon fushén e pérdorimit té forcés né Policiné e Kosovés jané
normat qé dalin nga Ligji i Policisé s¢ Kosovés 04/L-076 konkretisht neni 26 i kétij ligji dhe
Udhézimi Administrativ. Nr.02/2012 Pér pérdorimin e forcés nga zyrtarét policoré.
Rregullativa ligjore konkretisht Udhézimi Administartiv 02/2012 ka té rregulluar né ményré
té detajuar géshtjen e pérdorimit té forcés nga zyrtarét policor, por qé gjaté analizimit éshté
vérejtuar se ka mospérputhje né mes pérkuzimit té pérdorimit té forcés, raportimit té
pérdorimi té forcés, dhe formularit pér pérdorimin e forcés.

3.2.2 Késhtu gé Neni 2 i udhézimit ka pércaktuar pérkufizimin e pérdorimi té forcés sipas té
cilit “Pérdorimi i forcés- nénkupton pérdorimin e forcés mbi personat si veprim i drejtépérdrejté
népérmjet forcés fizike, pajisjeve, mjeteve tjera apo arméve té zjarrit”2. MEé tutje udhézimi ka
pérfillur rrjedhén e trajtimit té pérkufizimit té pérdorimi té forcés duke shpjeguar né ményré
té detajuar né nene té vecanta géshtjen e pajisjeve, mjeteve tjera apo armét e zjarrit, por duke
léné hapsiré ligjore né mos trajtim té qéshtjes sé “forcés fizike” si kategori e pérkufizimit té
pérdorimit té forcés.

3.2.3 Ndérsa neni 21 i udhézimit ka té rregulluar raportimin e pérdorimi té forcés sipa té cilit
pérkufizim “Raportimi - nénkupton qé zyrtari policor i cili pérdor forcén fizike menjéheré
pas incidentit, apo sa mé shpejté qé té jeté e mundur pas incidentit éshté i obliguar qé ta
raportoj pérdorimin e forcés né formularin e pérdorimit té forcés, i cili formualr si shtojcé-
aneks do ti bashkéngjitet udhézimit administrativ (Ankesin “A” i kétij udhézimi)”3. Késhtu qé
raportimi si rregullativ e njeh si kategori té pérkufizimit té pérdorimit té forcés vetém forcén
tizike e cila si¢ éshté potencuar né paragrafin mé larté nuk &éshté e trajtuar fare né udhézimin
administrativ.

3.24 Pér mé tutje, formulari standard pér rastet e raportimit té pérdorimit té forcés tek
rubrika e pérshkrimit té forcés sé pérdorur pérfshiné si né citat: “Niveli i forcés sé Pérdorur
(Evidento té gjtha qé jané pérdorur): Verbale; Me duar thaté; OC Sprej; Goditje; Shkopi; Forca
Vdekjeprurése”+. Né kuadér té késaj rubrike disa nga pajisjet policore dhe mjetet tjera nuk jané
té pérshira né formular, késhtu qé formulari brenda vetés ka selektuar disa nga géshtjet e
pérdorimit té forcés dhe ka pérjashtuar disa nga to. Por, kjo géshtje né vecanti ka shkaktuar
boshllék tek rrethana e pérdorimit té mjeteve pranguese ku sipas Nenit 6 t&¢ Udhézimi
Administrativ 2/2012 Pér Pérdorimin e forcés nga ana e zyrtaréve policoré definon “Mjetet
pranguese jané pajisje té cilat pérdorén nga zyrtarét policor né kéto raste: a) pér té arrestur ose ndaluar
personin e dyshimté; b) pér ta ménjanuar sulmin e drejtuar kundér zyrtarit policoré apo ndonjé personi
tietér; c) pér ta penguar rezistencén e ndonjé personi; d) pér ta penguar ikjen e personit té dyshimt dhe
e) pér ta pamundésuar vetéléndimin ose léndimin e ndonjé pérsoni tjetér>. Andaj, kjo mospérfshirje e
mjeteve pranguese né Formularin e Pérdorimit té forcés ka krijuar huti tek zyrtarét policoré

? Udhézimi Administrativ 2/2012 Pér Pérdorimin e forcés nga ana e zyrtaréve policoré (Neni 2)
® Udhézimi Administrativ 2/2012 Pér Pérdorimin e forcés nga ana e zyrtaréve policoré (Neni 21)
* Aneski “A” Formulari pér pérdorimin e forcés

® Udhézimi Administrativ 2/2012 Pér Pérdorimin e forcés nga ana e zyrtaréve policoré (Neni 6)



né teren se a duhet té raportohet pérdorimi i forcés tek rastet e pérdorimit té mjeteve
pranguese.

3.2.5 Né pérputhje me normat e Udhézimit Administrativ 2/2012, né Policiné e Kosovés
géshtja e trajnimeve pér njohurité né fushén e pérdorimit té forcés ndahet né tri periudha, até
té kursit bazik, ricertifikimit si dhe trajnimet e obliguara né drejtorit rajonale pér zyrtarét
policor dhe té cilat né fushén e pérdorimi té forcés mund té dalin si rezultat i nevojave. Qé té
gjitha programet trajnuese pér pérdorimin e forcés qé jané cekur mé larté dhe gé dalin si
kategori e bazés ligjore, pérmbajné né vete broshura(kurrikolume) té cilat do té duhej té
rrjedhin né ményré té harmonizuar me té gjitha aktet ligjore qé rregullojné fushén e
pérdorimit té forcés.

3.2.6 Késhtu qé né kuadér té kursit bazik té Policisé pér kadetét policoré éshté i aplikuar
programi mésimor (trajnimet) mbi pérdorimin e forcés nga policia, ku ky program ka si géllim
kryesor informimin me rregulla dhe procedura standarde pér ményrén e pérdorimit té forcés
fizike nga zyrtarét policor ndaj personave, me géllim té arritjes sé objektivit t& Policisé, té
pércaktuara me dispozita ligjore, si dhe shqyrtimin e rasteve té pérdorimit e té forcés me
géllim té konstatimit té ligjshmérisé.

3.2.7 Ndérsa sa i pérket programit té ricertifikimit pér Policiné e Kosovés secili zyrtar policor
brenda periudhés 10 deri 14 muaj duhet ti nénshtrohet procesit té ricertifikimit. Programi i
trajnimit té rigertifikimit mbulon fushén e pérdorimit t&¢ Arméve té zjarrit, vetédijesimin mbi
siguring, taktikat mbrojtése, ndihma e paré dhe mirésjelljen e policit. Sipas dispozitave té dala
nga parimi P.8.14 programi i ricertifikimit éshté i ndaré né katér (4) kategori sipas niveleve té
gradés policore: a) Programi i trajnimit té ricertifikimit pér polic; b) Programi i ricerifikimt pér
Rreshter; c) Programi i ricertifikimit pér Toger dhe Kapiten; d) Programi i ricertifikimit pér
Major, Nénkolonel dhe Kolonel.

3.2.8 Program tjetér t€ vecant té trajnimit té ricertifikimit sipas kétij parimi aplikohet pér
zyrtarét policor té Njésisé K-9, zyrtarét policor gé punojné né Njésité Operative Speciale,
zyrtarét policor gé punojné né Njésiné Speciale Intervenuese dhe zyrtarét policor gé punojné
né Njésiné e Mbrojtjes sé Afért.

3.2.9 Po ashtu, drejtorité rajonale policore jané té obliguara qé pér secilin zyrtar policor t&
ofrojné fondin prej 40 oré trajnimi t&€ brendshém me temat qé dalin si rrezultat identifikimit t&
nevojave gqé burojné nga veté stacionet dhe njésité policore, ku realisht ka mundési qé t&é
trajtohen temat e pérdorimit té forcés nga ana e zyrtaréve policor.

3.2.10 Té gjitha programet (trajnimet) mésimore té cilat pasojné me pérplimin e broshurave
(kurrikolumeve) jané né pérputhje té ploté me bazen ligjore pér pérdorimin e forcés dhe té
cilat rrjedhin nga dokumentet e Policisé s¢ Kosovés. Ky program mésimor realizohet né
kombinim né mes té mésimit teorik dhe praktiké.

3.211 Gjaté inspektimit né teren &éshté vérejtur mungesa e egzistimit té njé Procedure
standarde té operimit lidhur me proceduarat e veprimit policor né rastet e pérdorimi té forcés
nga policia. Kjo proceduré do duhej té detajonte qarté hapat veprues té zyrtarév policoré gjaté
procedurave té pérdorimit té forcés.

3. Vlerésimi i gjendjes sé vijueshmérisé sé trajnimeve té pérdorimit té forcés

3.3.1 Pajisja e personelit policor me trajnime né fushén e pérdorimit té forcés realizohet né
kuadér té programit té trajnimit bazik pér kadetét policor ku secili zyrtar policor ju ka
nénshtruar njé trajnimi té tillé pas pranimit si pjesétar i Policisé sé¢ Kosovés dhe i nénshtrohet
programit trajnues qé aplikohet pér kadetét policoré né té cilin jané té inkorporuara edhe
temat e fushés sé pérdorimit té forcés nga policia.

3.3.2 Sa i pérket pérfshirjes sé personelit né trajnimin e ricertifikimit gjendja dallon nga
regjioni né regjion pér arsye se disa regjione, trajnimin e ricertifikimt né vitin 2013, e kané
organizuar vetém pér gradén e oficerit policor si rasti i DRP-se né Ferizaj, ndérsa né DRP-
Gjilan, DRP- Pejé, DRP- Prizren, procesin e ricertifikimit deri né gradén e kapitenit e kané
pérfunduar né kuadér té DRP-ve, ndérsa pér gradat mé té larta kété proces e kané pérfunduar
né AKSP. Kjo dukuri ka ndodhur deri né vitin 2014, ngase struktura policore ka gené duke e
pérgaditur infrastrukturén népér Drejtori Regjionale, né ményré qé procesi i ricertifikimit nga
AKSP-ja té bartet népér Drejtori Regjionale té PK-sé. Kurse né DRP Mitrovicé e Jugut
trajnimin e ricertifikimit ende e ndjekin né kuadér té AKSP-sé.

Tabela nr. 1. Pasqyra e vijueshmérisé sé kursit té ricertifikimit pér vitin 2013 sipas
Drejtorive Regjionale®

Nr Regjionet Zyrtar policor Zyrtar té % e zyrtaréve té
rigertifikuar rigertifikuar

1 Prishtina 967 874 90.4

2 Prizreni 638 596 93.4

3 Ferizaj 422 238 56.4

4 Mitrovica e Jugut 467 239 51.2

5 Mitrovica e Veriut” 144 / /

6 Gjilan 464 408 88

7 Pejé 688 614 89.2

8 Gjithsejté 3790 2969 78.3

3.3.3 Bazuar nga té dhénat qé dalin nga raportet periodike té Drejtorive Rajonale pér vitin
2013, nivelin mé té larté né kursin pér ricertifikimin e kané vijuar si né tabelén nr.1. Drejtoria
Regjionale e Prizrenit dhe Drejtoria Rajonale Prishtiné. Andaj sipas té dhénave shihet se kéto
dy drejtori kané arritur realizueshmériné e trajnimit té ricertifikimit pér vitin 2013, me 93.4 %
gjegjésisht me 90.4 %. Realizueshmeriné e trajnimit té ricertifikimit mé té ulét pér vitin 2013,
kané pasur Drejtoria Regjionale e Mitrovicés sé Jugut dhe ajo e Ferizajit me 51.2%
respektivisht 56.4%.

Sa i perket Mitrovicés sé Veriut, rasti éshté i ndérlikuar ngase Drejtoria Regjionale e
Mitrovicés sé Veriut éshté krijuar né vitin 2013, dhe pér arsye tash té njohura té situatés sé
krijuar atje gjaté késaj periudhe ka pasur ngecje dhe mos pérfshirje té€ personelit né procesin e
ricertifikimit nga personeli i stacioneve policore nga Veriu i Mitrovicés.

6 Té dhénat statistikore jané siguruar nga Drejtorité Regjionale t& PK-sé gjaté fazés sé inspektimit né
teren;

7Té dhénat pér DRP Mitrovica e Veriut mungojné pér shkak se kjo e fundit né vitin 2013 éshté krijuar
si Drejtori e ndaré nga Drejtoria Rajonale e Mitrovicés;

3.3.4 Bazuar né intervistat e realizuara me menaxherét e pérfshiré né procesin e inspektimit,
motivimi i personelit pér vijushmeriné e trajnimeve vlerésohet té jeté i nivelit jo t& knaqshém.
Kété gjendje kéta menaxher e arsyetojné me kushtet jo t&¢ kénagshme gé ju ofrohet zyrtaréve
gé vijojné trajnimet, si p.sh né kursin e ricertifikimit i cili kurs ka filluar té mbahet népér
drejtorité rajonale zyrtarét policor ballafaqohen me kushte jo té mira té punés gjaté kohés sa
jané né ushtrime praktike né salla dhe né poligonin e gjuajtjes. Atyre nga PK-s¢, nuk iu
ofrohet ushqim as ujé i pijés, cka e véshtiréson géndrimin e tyre dhe ulé mjafté motivimin pér
trajnim.

3.3.5 Bazuar nga identifikimi i nevojave pér trajnimet e brendshme Drejtorité Rajonale
Policore né pérputhje me parimin P-8.15 jané té obliguara qé té pérmbushin normén prej 40 -
oré trajnim ku stacionet dhe njésité policore kané mundési qé té propozojné tema dhe fusha
varésisht se ku ata ndien nevojé pér té pérmirésuar njohurité e zyrtaréve policore pér fusha té
caktuara. Nga té dhénat e nxjerra nga inspektimi, fusha e pérdorimit té forcés gjaté vitit 2013,
ishte pérfshiré shumé pak si temé né kuadér té trajnimeve té brendshme prej 40 orésh.

3.3.6 Divizioni i Trajnimve té PK-sé gjaté inspektimit ka ofruar t& dhéna pér miratimin e
fushave té trajnimeve té brendshme qé lidhen me pérdorimin e forcés direkte apo indirekte
dhe si e tillé ka nxjerré njé plan program trajnues pér té gjitha drejtorité rajonale té policisé
dhe stacionet policore, pér periudhén e realizueshmérisé prej korrikut 2013 deri né gershorin
2014.

Andaj, gjaté periudhés sa zhvillohej inspektimi realizueshméria e planprogramit té trajnimeve
té brendshme né kuadér té DRP-ve, ka gené duke vazhduar deri né pérmbushjén e kétij plani.

3.3.7 Trajnimet & jané paraparé nga divizioni i trajnimeve té PK-sé pér periudhén kohore
korrik 2013 deri né gershor 2014, dhe qé ndérlidhen apo reflektojné né ofrimin e njohurive té
zyrtaréve policor mbi fushén e pérdorimit té forcés pérfshijné: Pérdorimi i forcés nga zyrtarét
policor, Njohurité mbi udhézimet administrative né fuqi nga kjo fushé, Kontrollimi i
personave, Procedurat e arrestimit dhe ndalimit, Arrestimi dhe paraburgimi, Ligji pér armét,
Procedurat e arrestimit dhe paraburgimi i personave té mitur etj.

3.3.8 Né tabelén né vijim pasqyrohet fondii oréve té planifikuara pér trajnime té brendshme
gé ndérlidhen me fushén e pérdorimit té forcés pér periudhén kohore korrik 2013 deri né
gershor 2014. Sipas kétij planprogrami trajnues Drejtoria Regjionale e Prishtinés, Drejtoria
Regjionale e Mitrovicé- Jugu, Drejtoria Regjionale Gjilan dhe Drejtoria Regjionale Prizren,
pérfshijné 40 e mé shumé oré pér kéto tema, ndérsa Drejtoria Rajonale e Pejés dhe ajo e
Ferizajt kané paraparé njé fond me té ulét té oréve pér kéto fusha nga 7 respektivisht 10 oré.

Tabela nr. 2. Fondi i oréve qé nderlidhen me fushén pérdorimit té forcés né kuadér té trajnimeve
té brendshme gjaté periudhés korrik 2013- gershor 20148
Drejtoria Numri i oréve
DRP-Mitrovica e Jugut 40 oré
DRP-Gjilani 45 oré
DRP- Peja 7 oré
DRP-Prishtina 43 oré
DRP-Prizren 40 oré
DRP-Ferizaj 10 oré
DRP-Mitrovica e Veriut /

8 Té dhénat statistikore jané siguruar nga Divizioni i Trajnimeve né kuadér t& DPP-sé gjaté fazés sé
inspektimit né teren;

3.3.9 Pér realizimin e planifikimit vjetor té programit trajnues té trajnimeve té brendshme jané
té shpérndaré personel i certifikuar nga Divizioni i trajnimeve pér instruktor,si dhe trajner
policor té cilét jané té shpérndaré népér njési dhe stacione policore né kuadér té DRP-ve té PK-
sé. Tabela né vijim pasqyron shpérndarjén e instruktoréve policor pér trajnime té brendshme
sipas drejtorive rajonale né raport me numrin e personelit t& uniformuar policor. Né bazé té
kétyre té dhénave té mbledhura gjaté inspektimit numér mé té vogél té personelit té
certifikuar pér trajner kané Drejtoria Rajonale e Ferizajit ajo e Gijilanit si dhe Drejtoria
Mitrovicés sé Veriut e cila éshté formuar sé voni si drejtori e re. Késhtu qé sa i pérket
Drejtorisé Rajonale Mitrovicé- Veriu né bazé té intervistave me menaxherét regjional dhe ata
té stacioneve policore, kané vetem 2 zyrtaré té certifikuar pér trajner policor. Marré né
pérgjithési numrin e zyrtaréve policor té shpérndaré népér DRP nga 3720 prej tyre, si personel
i certifikuar pér trajneré jané 157 apo 4.2 %.

Tabela nr. 3. Shpérndaria e instruktoreve (trajner) népér Drejtori Rajonale té PK-sé
Drejtoria Numri i personelit té Numri i trajnereve %
uniformuar

DRP-Mitrovica e Jugut 501 21 4.2
DRP-Gjilan 464 11 2.4
DRP- Pejé 576 45 7.8
DRP-Prishtiné 993 41 4.1
DRP-Prizren 504 31 6.1
DRP-Ferizaj 383 6 1.6
DRP-Mitrovica e Veriut? 299 2 0.7
Total 3720 157 4.2

3.3.10 Gjaté inspektimit né kété fushé né Drejtoriné Rajonale té Policisé né Mitrovicén e Veriut
menaxherét policor né kuadér té Drejtorisé Regjionale si dhe ata té stacioneve policore, ngritén
shqgetésimin se personeli policor i angazhuar né kuadér té késaj té fundit pér shkak té situatés
sé krijuar né kété pjesé kané mbetur shumé mbrapa me realizimin e trajnimeve té
pérgjithshme policore pér stafin e tyre, e né vecanti kané shprehur brengén se personeli i ri ka
mungesé té trajnimeve sa i pérket njohurive dhe pérvojave policore né fushén e pérdorimit té
forcés.

3.4 Vlerésimi Performancés policore gjaté pérdorimit té forcés nga policia

3.4.1 Sipas Nenit 21 Udhézimi Administrativ Nr.02/2012 Pér pérdorimin e forcés nga zyrtarét
policoré “zyrtari policor, i cili e pérdoré forcén fizike menjéheré pas incidentit, apo sa mé shpejté qé té
jeté e mundur pas incidentit éshté i obliguar gé té raportoj pérdorimin e forcés né formularin e
pérdorimit té forcés. Formulari plotésohet né bashképunim me mbikéqyrésin e tij. Nése pér shkak té
léndimit , zyrtari policor éshté né pamundési qé ta plotésoj, atéheré formulari duhet té plotésohet nga
mbikéqyrési i tij i drejtpérdrejté”10. Nga té dhénat qé dalin si rezultat i inspektimit né teren
zyrtarét policor té pérfshiré né pérdorim force menjéheré pas incidentit brenda 24 orésh apo
mé sé largu 72 oré (né rast ditéve té vikendit), raportojné me njé raport me shkrim tek
mbikqyrésit e tyre pérdorimin e forcés. Mbikqyrésit e zyrtaréve policor qé kané raportuar
pérdorimin e forcés né bashképunim me zyrtarin e pérfshiré né pérdorimin e forcés plotésojné
formularin pér pérdorimin e forcés dhe té njéjtés i'a bashkéngjitin njé memo té cilén pérmes

9 Té dhénat pér DRP Mitrovica e Veriut mungojné pér shkak se kjo e fundit né vitin 2013 éshté krijuar
si Drejtori e ndaré nga Drejtoria Rajonale e Mitrovicés;
' Udhézimi Administrativ Nr.02/2012 Pér pérdorimin e forcés nga zyrtarét policoré;

operativés sé stacionit i dérgohet komandantit té stacionit i cili e pércjellé até népérmes
Divizionit t¢ Administratés Regjionale/Drejtorisé Regjionale, tek Komisioni pér Shqyrtimin e
Pérdorimit té Forcés, né kuadér t& DPP-sé. Vijé té njéjté sipas zingjirit komandues ndjeket
edhe me rastin kur komisioni nxjerré vendimin pér shqyrtimin e pérdorimit té forcés.

3.4.2 Népér DRP-sé&, dhe stacione policore éshté praktiké qé raportimi i forcés nga zyrtarét
policor té aplikohet vetém né rastet kur subjekti i cili ballafagohet me policiné ushtron
rezistencé ndaj urdhérave policore me rastin e intervenimit policor.

3.4.3 Pérdorimi i mjeteve pranguese nga policia pothuajse nuk raportohet fare si pérdorim i
forcés ngase dispozitat ligjore t&¢ Udhézimit Administrativ Nr.02/2012 Pér pérdorimin e forcés
nga zyrtarét policoré kané krijuar paqartési pasi qé mjetet pranguese nuk jané té inkorporuara
si mjete té pérdorimit té forcés, né kuadér té formularit té pérdorimit té forcés. Numri i rasteve
té raportuar té pérdorimit té forcés nuk korespodon as pér sé aférmi me numrin e personave
té arrestuar/prangosur. Bazuar nga praktika né teren rastet e pérdorimit té forces nga policia
shumica prej tyre pérfundojné mé arrestimin e personave. Po ashtu tek vendosja e mjeteve
pranguese, jo rrallé heré personit qé i vihen prangat reziston dhe refuzon vendosjen e tyre
andaj shpeshheré policia ballafaqgohet me nevojén e pérdorimit té forcés pér té shtiré nén
kontrollé subjektet e tilla. Andaj, kjo rrethané ka qené arsye e cila ka shtyré qé té béhet
krahasimi i té dhénave té numrit té rasteve té iniciuara té pérdorimit té forcés me numrin e
personave té arrestuar.

Né tabelén né vijm paragesim numrin e rasteve té raportuara té pérdorimit té forcés nga
policia né raport me numrin e personave té arrestuar pér vitin 2013, sipas drejtorive regjionale
té policisé.

Tabela nr.4 Krahasimi i rasteve té raportimit té pérdorimit té forcés me numrin e
personave té arrestuar sipas Drejtorive Regjionale té PK-sé pér vitin 201311

Numri i Personave Numri i rasteve té
Drejtoria te raportuare té P.F %
arrestuar

DRP-Mitrovica e | 3038 47 1.5
DRP-Gjilani 1493 16 1.1
DRP- Peja 5972 33 0.5
DRP-Prishtina 2532 202 8
DRP-Prizren 2838 42 1.5
DRP-Ferizaj 1396 30 2.1
DRP-Mitrovica e V12 9 3 33.3

Total 17278 373 2.1

3.4.4 Né tabelén né vijim éshté paraqitur numri i rasteve té raportuara té pérdorimit té forcés
nga polcia né raport me numrin e personave té arrestuar pér vitin 2013, sipas stacioneve
policore té cilat jané pérfshiré né planin e inspektimit né fushén e trajnimeve té pérdorimit té
forcés dhe njohurive té zyrtaréve policor mbi pérdorimin e forcés. Né té dhénat e prezentuara
pasqyrohet performanca e treguar pér secilin stacion policoré té inspektuar. Shikuar nga ky
kontekst, del se éshté mjafté e ulét shkalla e raportimit té pérdorimit té forcés krahasuar me

11 Té dhénat statistikore jané siguruar nga Drejtorité Regjionale té PK-sé gjaté fazes sé inspektimit né
teren;

12 Té dhénat pér DRP Mitrovica e Veriut mungojné pér shkak se kjo e fundit né vitin 2013 éshté krijuar
si Drejtori e ndaré nga Drejtoria Rajonale e Mitrovicés;

numrin e personave té arrestuar kur merren pér bazé arsyet e cekura né paragrafin mé paré.
Sipas kétij krahasimi priné Stacioni Qendra i Prishtinés me shkallé mé té larté prej 37.7 %
pasuar nga Mitrovica e Jugut me shkallé prej 6 %. Po ashtu ka raste kur gjaté gjithé vitit 2013,
nuk ka pasur asnjé raportim té pérdorimit té forcés edhe pérkundér faktit qé ka pasur numér
té konsiderueshém té pérdorimit té forcés si¢ éshté rasti i Stacionit té Malishevés. Shih tabelén
né vijim:

Tabela nr.5 Krahasimi i rasteve té raportimit té pérdorimit té forcés me numrin e
personave té arrestuar pér vitin 2013, sipas stacioneve policore gé jané inspektuar’3

Stacioni Numri i té arrestuarve | Rastet e raportuara té %
pérdorimit té forcés

Gjilan 326 11 3.4
Kamenicé 324 4 1.2
Ferizaj 1113 25 22
Shtime 55 1 1.8
Kacanik 105 4 3.8
Prishtiné Qendra 106 40 37.7
Prishtiné Veriu 114 3 2.6
Lipjani 154 7 4.5
Mitrovicé Jugu 332 20 6
Vushtrri 1587 13 0.8
Skenderaj 1024 5 0.5
Prizren 1118 12 1.1
Malishevé 524 0 0
Peja 1271 6 0.5
Gjakové 2881 9 0.3
Mitrovicé Veriu'4 9 3 33.3
Zvegan 77 0 0.
Gijithsejt 11.120 163 1.5

3.4.5 1 gjithé personeli i PK-sé, ka qasje né data bazén elektronike dhe intranet i cili brenda
vetés pérmban té gjithé bazén ligjore duke pérfshi edhe Udhézimin Administrativ i cili
rregullon ¢éshtjen e pérdorimit té forcés. Mirépo, shkallén e ulét té raportimit té pérdorimit té
forcés, menaxherét policoré e shpjegojné pér shkak té hapsirés ligjore ku formulari pér
pérdorimin e forcés nuk e parasheh plotésimin e saj né rrethana kur zyrtarét policor b&jné
arrestimin e personave me mjete pranguese.

3.4.6 Nga intervistat me menaxherét policor népér stacione policore thuhet se nuk ka raste
kur kané hasur se personeli i tyre ka fshehur apo ka tentur té fshehé raportimin e pérdorimit
té forcés. Poashtu IPK-ja nuk ka gjetur ekzistimin e ndonjé rasti té iniciuar ndaj ndonjé zyrtari
i cili ka fshehur pérdorimin e forcés. Menaxherét e intervistuar pohojné se nése do t¢ ndodh
njé gjé e tillé né praktiké ndaj secilit zyrtar qé tenton té fshehé raportimin e forcés, iniciohet
proceduré e brendshme hetimore. Po ashtu gjaté inspektimit né asnjé stacion apo njési
policore nuk éshté hasur se ishte iniciuar ndonjé rast ndaj zyrtaréve policoré té cilét nuk kané
pérdorur forcén tek rastet e caktuara pér té cilén jané té autorizuar ta aplikojné.

13 Té dhénat e prezantuara né tabelé jané siguruar nga Stacionet policore té inspektuara gjaté fazés sé
inspektimit né teren;

14 Té dhenat pér DRP Mitrovica e Veriut mungojné pér shkak se kjo e fundit be vitin 2013 eshté krijuar
si Drejtori e ndaré nga Drejtoria Rajonale e Mitrovicés

3.4.7 Gjaté kétij inspektimi né terren népér stacione policore té cilat kané gené né programin
inspektues jané marré dhe kontrolluar gjithsej 54 kopje té dosjeve té rasteve mbi pérdorimin e
forcés nga policia, proporcionalisht sipas stacioneve. Pérmbajtja dhe sistematizimi i shkresave
té léndés ishin po thuaj té njéjta né té gjitha DRP-té. Pérmbajtja e dosjeve mbi pérdorimin e
forcés pérmbané: Raportin e policit mbi raportimin e pérdorimit té forcés, formularin
standard té pérdorimit té forcés té plotésuar nga ana e mbikqyresit té drejtpérdrejt té policit té
pérfshiré né pérdorimin e forcés, shkresat e memove té komunikimit sipas zingjirit
komandues si dhe shkresat dhe kopjet e vendimit t&¢ Komisionit pér Shqyrtimin e rasteve té
pérdorimit té forcés.

3.4.8 Népér stacionet policore nuk ka njé rregullé apo praktiké unike mbi menaxhimin dosjeve
mbi pérdorimin e forcés. Nuk ka kartoteka té vecanta ku mund té ruhen kéto dosje ngase
numri i dosjeve té rasteve té iniciuara rezulton té jeté jo i madh (sipas té dhenave nga DRP-t&é
373 pér vitin 2013). Né disa stacione policore kéto dosje ruhen né zyrat e komandantéve té
stacionit dhe gasje né to kané komandantét e stacionit, asistentét e tyre dhe zv/komandantét e
stacioneve gjaté kryerjés sé detyrés né mungesé té komandantéve té stacionit.

3.4.9 Po ashtu né sektorét e Administratés regjionale dallon praktika mbi menaxhimin e dosjve
té pérdorimit té forcés lidhur me mbajtjen e kopjeve té tyre né kuadér té kétyre sektoréve sig
ishte rasti i DRP-Ferizaj ku né sektorin e Administratés Regjionale njé kopje e rastit mbahet né
zyrén e shefit té kétij sektori dhe ka qasje shefi i sektorit dhe asistenti i tij si dhe njé kopje e
rasteve té pérdorimit té forcés mbahet népér stacione apo njési policore nga té cilat éshté
iniciuar lénda pér pérdorimin e forcés. Ndryshe veprohet né DRP né Gjilan ku né kuadér té
Sektorit té¢ Administratés Regjionale nuk mbahet asnjé kopje e rasteve té pérdorimit té forcés
por shkresat e 1éndés dhe dosjet mbahen vetém né stacione apo njési policore ku jané iniciuar
rastet.

3.4.10 Evidentimi i rasteve mbi pérdorimin e forcés népér DRP, dhe stacione té ndryshém
ndryshon ku njé numér i stacioneve aplikon evidencé fizike né libra apo fletore té evidencave,
disa mbajné evidenca té thjeshta elektronike duke adaptuar ato pér nevojat e tyre si¢ ishte
rasti me DRP-Ferizaj.

3.4.11 Pér plotésimin e procesit té inspektimit népér stacione policore té cilat kané gené
subjekt i inspektimit né keté fushé, éshté aplikuar njé pyetésor i cili ju éshté shpérndaré
zyrtaréve policor (shembuj té rastit) pér vlerésimin e njohurive me rregullat dhe procedurat
né fushén e pérdorimit té forcés policore. Jané shprérndaré gjithsej 93 pyetésor qé jané
plotésuar nga 93 zyrtaré policor. Pércaktimi i numrit té plotésimit té pyetésoréve népér DRP-
ve, éshté béré duke u bazuar né numrin e rasteve té raportuara mbi pérdorimin e forcés nga
viti paraprak qé i kané prezantuar kéto drejtori. Nga totali i pérgjigjeve té nxjerra del se 49.9%
e tyre kané dhéné pérgjigje pozitive (t€ sakta) kurse 50.11% e pérgjigjeve kané gené negative
(jo té sakta).

Né tabelén né vijim jané té prezantuara rezultatet nga pyetésorét qé jané plotésuar nga
zyrtarét policor e qé si tematiké kané pasur fushén e pérdorimit té forcés.

Tabela nr.6 Rezulltatet e njohurive té zyrtaréve policor té treguar né pyetésorin pér
rregullat e pérdorimit té forcés nga policia

Drejtoria Numri i Numri i Numri i
Pyetsoréve dhe i | pérgjigjjeve % pérgjigjjeve %
pyetjeve pozitive negative
DRP-Mitrovica e Jugut 15x10=150 85 56.7 65 43.3
DRP-Gjilani 15x10=150 72 48 78 52
DRP- Peja 12x10=120 51 42.5 69 57.5
DRP-Prishtina 20x10=200 102 51 98 49
DRP-Prizren 9x10=90 48 53.3 42 46.7
DRP-Ferizaj 10x10=100 44 44 56 56
DRP-Mitrovica e Veriut 12x10=120 62 51.7 58 48.3
Total 93x10=930 464 49.9 466 50.1

3.4.12 Ky rezultat i nxjerré tregon nivelin e njohurive té zyrtaréve policoré me rregullat dhe
procedurat e pérdorimit té forcés nga zyrtarét policor. Shikuar sipas DRP-ve, Mitrovica e
Jugut ka treguar performancé mé té miré me 56.7% té pérgjigjeve pozitive (té sakta) pasuar
nga Prizreni me 53.3% Mitrovica e Veriut me 51.7% si dhe ajo e Prishtinés me 51%. Ndérsa
perfomancé mé té ulét té pérgjigjeve té sakta kané treguar DRP-té né Pejé me 42.5%, a Ferizaji

me 44%, dhe Gjilani 48%.

4. PERFUNDIMET

4.1 Nga inspektimi i kryer né fushén e Trajnimeve pér pérdorimin e forcés dhe njohurive té
zyrtaréve policor mbi pérdorimin e forcés nga policia, IPK-ja ka nxjerré né pah gjendjen
aktuale té funksionimit té Policisé sé Kosové, duke identifikuar punén dhe praktikat e mira
gé aplikon kjo organizaté. Po ashtu jané evidentuar véshtirésité dhe ngecjet me té cilat
ballafaqohet Policia e Kosovés gjaté kryerjes sé detyrave dhe aktivitetit policor dhe pas
vlerésimit té gjendjes né teren, IPK-ja ka dhéné rekomandime té nevojshme menaxheréve té
strukturés policore, qé jané kompetent pér marrjen e veprimeve drejté pérmirésimit té
performancés policore.

4.2 Udhézimi Administrativ 02/2012 i cili rregullon Pérdorimin e forcés nga zyrtarét policor
ka 1éné hapésiré trajtimi tek géshtja e forcés fizike si kategori e pérkufizimit té pérdorimit té
forcés. Andaj, si rrjedhojé e késaj hapésire té trajtimit ligjor ky dokument ka béré qé té keté
mospérputhje né mes pérkufizimit t& pérdorimit té forcés fizike, raportimit té pérdorimit té
forcés dhe formularit té pérdorimit té forcés.

4.3 Vlen pér tu theksuar qé hapésira ligjore, dhe mospérputhshméria né mes rregullave té
pércaktuara né Udhézimin Administrativ, né vecanti ka shkaktuar konfuzitet tek raportimi i
pérdorimit té forcés, si dhe tek rrethanat kur zyrtarét policor kané pérdorur mjetet
pranguese si pajisje policore e té cilat gjithashtu béjné pjesé tek kategorizimi i pérkufizimit té
pérdorimit té forcés.

4.4 Pérmbledhja e dokumenteve ligjore qé rregullojné fushén e pérdorimit té forcés pércjellet
me mungesé té njé Procedure Standarde té Operimit e cila do té detajonte qarté hapat
procedural qé duhet ndérmarré zyrtarét policor pas pérdorimit té forcés.

4.5 Drejtoria Rajonale Mitrovica-Jug dhe Drejtoria Rajonale Ferizaj ka pasur njé realizueshméri
mé té ulté té programit trajnues té Rigertifikimit i cili brenda vetés pérmban c¢éshtjen e trajtimit
té pérdorimit té forcés. Duhet theksuar se Drejtoria Rajonale Mitrovica-Veriu, nuk ka realizuar
programin e ricertifikimit si rezultat i krijimit té njé periudhe mé té vonshme té saj si drejtori.

4.6 Trajnimet e obliguara qé realizohen brenda DRP-ve, e gé dalin si rezultat i nevojave té
paraqitura, tek Drejtoria Rajonale Pejé dhe Drejtoria Rajonale Ferizaj kané pasur fond mé té
ulté té oréve gé trajtojné temat né fushén e pérdorimit té forcés.

4.7 Disproporcioni né mes numrit té personave té arrestuar dhe numrit té rasteve té
raportuara pér pérdorim force né té gjitha DRP-t&, éshté shkaktuar si rezultat i hapésirave
ligjore apo mospérputhshmérisé sé rregullave né udhézimin administrativ 02/2012 qé
rregullon ¢éshtjen e pérdorimit té forcés.

4.8 Menaxhimi i dosjeve té pérdorimit té forcés né té cilén pérfshihet evidentimi dhe arkivimi,

nuk béhet né ményré té njéjté népér drejtori rajonale apo mé konkretisht té gjitha Drejtorité
Rajonale Policore nuk kané té krijuar njé sistem té unifikuar lidhur me kété ¢éshtje.

5. REKOMANDIMET:

1. IPK-ja, Rekomandon Drejtorit té Pérgjithshem té Policisé sé Kosovés qé sa ma paré qé
éshté e mundur té udhézoj azhurnimin e Udhézimit Administrativ 2/2012 Pér
Pérdorimin e forcés nga ana e zyrtaréve policoré, né ményré qé té béhet harmonizimi i
ploté mes normave té kétij udhézimi si dhe formularit pér raportimin e pérdorimit té
forcés.

2. IPK-ja Rekomandon Drejtorit té Pérgjithshem té Policisé sé Kosovés dhe Drejtoréve
té DRP-ve qé té angazhohen mé shumé rreth ngritjés sé realizueshmérisé sé vijimit té
kursit té ricertifikimit pér personelin policor né kuadér té stacioneve dhe njésive qé
operojné né kuadér té kétyre Drejtorive.

3. IPK-ja rekomandon Drejtorit té Pérgjithshém té PK-sé dhe Divizionit té Trajnimeve
qé pér personelin e inkuadruar né kuadér té¢ DRP- Mitrovica e Veriut té merren
veprimet e nevojshme qé personeli i késaj Drejtorie (zyrtarét policor té integruar né
PK) té pajiset me trajnime shtesé me qéllim té arritshmerisé dhe pérfitimit té
njohurive pér kryerjen e detyrave dhe pérmirésimit té performancés policore.

4. IPK-ja Rekomandon Drejtorit té Pergjithshem té Policisé sé Kosovés qé sa ma paré qé
éshjté e mundur té udhézoj hartimin e njé Proceduré Standarde té Operimit qé do ta
rregullonte qarté hapat dhe veprimet policore né fushén e aplikimit té pérdorimit té
forcés dhe raportimit té saj.

5. IPK-ja rekomandon menaxherét e stacionéve policore qé té inkurajojné dhe kérkojné
peérgjegjési dhe llogaridhénje nga vartésit e tyre pér zbatimin e rregullave ligjore qé
dalin nga Udhézimi Administrativ Nr. 02/2012 Pér pérdorimin e forcés nga ana e
zyrtaréve policoré, né ményré qé ¢do rast i pérdorimit té forcés nga policia sipas
rregullave dhe procedurave té shkruara té raportohet sipas zingjirit komandues.

6. IPK-ja rekomandon Shefat e Divizioneve té Administratés népér Drejtori Regjionale
té PK-sé qé té aplikojné arkivimin e dosjeve té rasteve té pérdorimit té forcés né
kuader té kétyre sektoréve pavarésisht ruajtjés sé tyre néper stacione apo njési nga té
cilat éshté iniciuar rasti.

7. IPK-ja rekomandon Drejtorité Regjionale té PK-sé qé té aplikojné programe trajnuese
né fushén e pérdorimit té forcés, né kuadér té trajnimeve té brendshme me qéllim té
plotésimit dhe rifreskimit mé té shpeshté té njohurive té zyrtaréve policoré me
rregullat dhe procedurat policore pér pérdorimin e forcés nga policia.

PLANI I VEPRIMIT PER PERMBUSHJEN E REKOMANDIMEVE

“Vlerésimi i trajnimit dhe njohurive té zyrtaréve policor lidhur me pérdorimin e forcés”

N Rekomandimi Prioritet Komentet Plani i veprimit
r.

IPK-ja, Rekomandon Drejtorit té

Pérgjithshém té Policisé sé E pérfunduar‘

Kosovés qé sa ma paré qé éshté e
1 | mundur té udhézoj azhurnimin

e Udhézimit Administrativ

2/2012 Pér Pérdorimin e forcés

nga ana e zyrtaréve policoré, né

ményré qgé té béhet harmonizimi

i ploté mes normave té kétij

udhézimi si dhe formularit pér

raportimin e pérdorimit t&

forcés.

IPK-ja Rekomandon Drejtorit t& | I téré Do ti kushtojmé réndési Veprimet do te

Pérgjithshém té Policisé s¢ rekomandimi | ngritjes se nivelit te fillojné nga

Kosovés dhe Drejtoréve t&€ DRP- pjesémarrijes ne ricertifikim | Tetori dhe do té
2 | ve qé t& angazhohen mé shumé me theks te vegante ne jené né

rreth ngritjes sé realizueshmérisé Rajonin e Ferizajt dhe vazhdimési

s& vijimit t& kursit t& . Mitrovicés duke i mbéshtet

ricertifikimit pér personelin .

i . S . me te gjitha resurset e

policor né kuadér té stacioneve nevojshme me njeréz dhe

dhe njésive qé operojné né S =

kuadér té kétyre Drejtorive. pajesje st iz ‘n?blkeqyre ne

gellim te ngritjes se % se
pjesémarrjes

IPK-ja rekomandon Drejtorit t& | I téré Do té fillojmé me kursin Plani i veprimit

Pérgjithshém té PK-sé dhe rekomandimi | Bazik pér té gjithé policét, éshté duke u

Divizionit t& Trajnimeve q& pér posagérisht me policét e punuar nga

personelin e inkuadruar né integruar. grupi punues pér
3 | kuader te DRP- Mitrovica e Trajnime te specializuara, policét integrues .

Veriut t€ merren veprimet e
nevojshme gé personeli i késaj
Drejtorie (zyrtarét policor té
integruar né PK) té pajiset me
trajnime shtesé me géllim té
arritshmérisé dhe pérfitimit té
njohurive pér kryerjen e
detyrave dhe pérmirésimit té
pérformancés policore.

trafik, hetime , dhe fusha te
tiera.

Pasi té finalizohet
do té fillojmé
implementimin
nga Tetori dhe do
té jeté né
vazhdimési.

IPK-ja Rekomandon Drejrotit té
Pérgjithshém té Policisé sé
Kosovés qé sa ma paré qé éshté e
mundur té udhézoj hartimin njé
Proceduré Standarde té
Operimit gé do ta rregullonte
qarté hapat dhe veprimet
policore né fushén e aplikimit té
pérdorimit té forcés fizike dhe
raportimit & sajé.

I téré
rekomandimi

E parapare te
pérfundohet deri
me 15 Dhjetoré
2014.

IPK-ja rekomandon menaxherét
e stacioneve policore gé té
inkurajojné dhe kérkojné
pérgjegijési dhe llogaridhénie
nga vartésit e tyre pér zbatimin e
rregullave ligjore qé dalin nga
Udhézimi Administrativ Nr.
02/2012 Pér pérdorimin e forcés
fizike nga ana e zyrtaréve
policorg, né ményré qé ¢do rasti
pérdorimit té forcés nga policia
sipas rregullave dhe
procedurave té shkruara té
raportohet sipas zinxhirit
komandues.

I téré
rekomandimi

Muaji Shtator

IPK-ja rekomandon Shefat e
Divizioneve té Administratés
népér Drejtori Regjionale té PK-
sé gé té aplikojné ruajtjen
arkivimin e dosjeve té rasteve té
pérdorimit té forcés né kuadér té
kétyre sektoréve pavarésisht
ruajtjes sé tyre népér stacione
apo njési nga té cilat éshté
iniciuar rasti.

I téré
rekomandimi

Muaji Shtator

IPK-ja rekomandon Drejtorité
Regjionale té PK-sé qé té
aplikojné programe trajnuese né
fushén e pérdorimit té forcés, né
kuadér té trajnimeve té
brendshme me géllim té
plotésimit dhe rifreskimit me t&
shpeshté té njohurive té
zyrtaréve policoré me rregullat
dhe procedurat policore pér
pérdorimin e forcés nga policia.

I téré
rekomandimi

Muaji Dhjetor

